
Salmai girje.



šuvvum; i oftage læk, gutte burid dakka, i vela oftage.

5 Æigo si dalle fuobmaš, si, guđek suddoid dakkek,
guđek muo olbmuid borramen læk, nuftgo laibid si borrek;
Ibmel æi si čuorvo.

6 Dast sagga si suorgganek, gæi duokken i mikkege
baloid læm, dastgo Ibmel sin davtid biđgge, guđek
ječaidæsek asatek du vuosstai, don hæppašuttak sin,
dastgo Ibmel sin læ hilggom.

7 Vare, atte Sionest bæsstem boađaši Israeli! Go
Ibmel adda su olbmuides giddagasvuođa dille nokkat, de
avvoi šadda Jakob, de Israel illoi šadda.



54. Salma.




David rokkadalla, atte Ibmel su bæsstet aiggo su ibmelmættom
vašalaǯaines, 3–5; dorvast Ibmel væke ala, 6. 7,
ja lopped Ibmel maidnot su bæsstem oudast, 8. 9.

1 Lavllomoapatægjai suonai čuojatusa mield; oaivadussa
Davidest;

2 go Sefitarak botte ja celkke Sauli: Igo David
čiekkam læk ječas min lusa? 
1 Sam. 23, 19. . .


3 Muo Ibmelam! bæste muo du namad boft, ja
fuola munji vuoigadvuođa du famod boft.

4 Ibmelam! gula muo rokkus, jorggal bælljad muo
njalbmam sanidi.

5 Dastgo amas olbmuk čuoǯǯelek muo vuosstai, ja
vækkavaldalaǯak hægga must bivddek; æi si bija Ibmel
sin čalmidæsek ouddi. Sela.

6 Gæč, Ibmel muo væketægje læ, hærra sin gaskast
læ, guđek muo hægga bisotek. 
Sal. 97, 10.


7 Dat bahha maccamen læ muo vuosstaičuoǯǯoidam
ala; javkad sin du duotvuođa boft. 
Sal. 62, 13.


8 Mieđemanas vaimoin dunji oafferuššat aigom; du
namad maidnot aigom, hærračam, dastgo dat læ buorre. 
Sal. 92, 2.


9 Dastgo buok hæđest son muo bæsstet aiggo, ja
vašalaǯaidam ala muo čalbme iloin oaidnemen læ. 
Sal. 59, 11; 91, 8.

